
https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 27-fevral, seshanba, 
25 (23.902)-son

Tarozidagi adolat 
unga qo‘yiladigan 

posangining 
to‘g‘riligidan 
boshlanadi

KUN
H IKMATI

Xat tahrirsiz berilmoqda

Munosabat

Men og‘ir ijtimoiy sharoitda yashayotganligim, 
uy-joyga muhtojligim tufayli hokimliklar, turli vakolat-
li idoralarga shu masalada yordam so‘rab murojaat 
qilgandim. Nihoyat 2022-yilda menga Urgut tumani 
hokimligi subsidiya asosida uy-joy olishim uchun 
1718/236-164127-sonli xabarnoma berdi va "uy-joy 
bitgandan so‘ng o‘zimiz sizni chaqiramiz", deyishdi. 
Ular chaqirmagach, sentabr oyida o‘zim borsam, 
“Dunyo qurilish stroy” MChJga borib uchrashishimni 
aytishdi. Qurilish korxonasi mas’ullari pastki qavatlar 
sotib bo‘linganligi, yuqori qavatlar birmuncha ar-
zonroqligi va o‘sha qavatlardan uy borligini aytishdi. 
Nachora, yuqori qavat bo‘lsa ham uy dedim-da, ular 
bilan 2022-yil 26-sentabrda xonadon uchun dast-
labki 101-shartnomani tuzdik. Ular qurilish-montaj 
ishlari tugagandan so‘ng chaqirishini aytishdi, men 
kelishuv asosida 14 million so‘m dastlabki badalni 
to‘ladim. Lekin quruvchilar so‘zida turmadi. 

Uy bitgach, boshqa kishiga sotish payiga tush-
ishdi. Qurilish korxonasi mas’ullari 2023-yil 20-av-
gustda meni chaqirib, "sizga endi qurilishi boshla-
nayotgan boshqa uydan beramiz, 101-shartnomani 

buzamiz",  deyishdi. Shundan so‘ng viloyat hokimi-
ga, Prezident ishonch telefoniga murojaat qildim. 
Murojaatimga 2023-yil 15-sentabrda Urgut tumani 
hokimligidan kelgan javob xatida dastlabki shart-
noma o‘z kuchida qolganligi va kelishilgan narxda 
o‘sha uyni olishim bildirilgan. “Dunyo qurilish stroy” 
MChJ direktori A.Ochilovning javob xatida men bilan 
8-qavatdagi 47-xonadon bo‘yicha shartnoma tuz-
ilganligi va hujjat o‘z kuchida ekanligi, xonadonda 
montaj va pardozlash ishlari yakunlangach, ko‘chib 
kirishim mumkinligi qayd etilgan. Vaqt o‘tib, uy ham 
bitdi, pardozlash ishlari ham yakunlandi. Ammo qur-
ilish korxonasi rahbarlari va tuman hokimligi qurilish 
mas’ullari 101-shartnomani bekor qilishyapti.  

O‘zi ikki yildan buyon uy-joy muammosi tuga-
mayapti. Quruvchi, hatto hokimlik bergan va’da, 
yuqoriga jo‘natgan ma’lumotlariga ham ishonib 
bo‘lmay qoldi. Men yana kimga murojaat qilishim 
kerak? Uyni yana qancha kutaman? 

Zulayho SHOMURODOVA, 
Urgut tumani So‘fiyon mahallasi.

Misol uchun, hujjatda joriy yilning 1-mar-
tidan boshlab alohida ishlash talab etiladigan 
iste’dodli va iqtidorli yoshlar vazirlik va idoralar, 
mahalliy ijro etuvchi hokimiyat organlari, dav-
lat ishtirokidagi korxona va tashkilotlar hamda 
oliy ta’lim tashkilotlari rahbarlariga biriktirilishi 
nazarda tutilgan. Bu ezgu tashabbus ko‘plab 
yangi iqtidor sohiblarini kashf qilib, ularga keng 
imkoniyatlar eshigini ochishi shubhasiz. Shu-
ningdek, shu sanadan boshlab mukofot jamg‘ar-
masi asosida mahalla, ta’lim muassasalari, kor-
xona va tashkilotlar tizimida xorijiy tillar (“Ibrat 
farzandlari”) bo‘yicha musobaqa, “Kibersport” 
va “Zakovat” intellektual o‘yinlarini o‘tkazish va 
g‘oliblarni rag‘batlantirish belgilangan. 

Hujjatda oilaviy tadbirkorlik dasturi doirasida 
ajratilayotgan kreditlarning kamida 40 foizini 
yoshlar tadbirkorligini rivojlantirishga yo‘naltirish, 
ularning istiqbolli biznes loyiha hamda g‘oyala-
rini saralab, respublika bosqichidan o‘tgan har 
bir loyiha uchun bazaviy hisoblash  miqdorining 
1000 baravarigacha imtiyozli kredit ajratish 
va kredit stavkasining 50 foizini qoplab berish 
ko‘zda tutilgan. Bundan tashqari, joriy yilning 
1-martidan “Har bir mahalladan ikki nafar das-
turchi” loyihasi joriy etilib, u asosida sohaga 
qiziqishi bor yoshlar qo‘llab-quvvatlanadi.

Davlat dasturi ertamiz egalarining manfaatla-
rini himoya qilish, ularning kuchli shaxs, malakali 
mutaxassis sifatida kamolga yetishini ta’minlash-
ga qaratilgan. 

Zaynidin QARSHIYEV,
Muhammad al-Xorazmiy nomidagi 
Toshkent axborot texnologiyalari 

universiteti Samarqand filiali direktori.

Davlat 
dasturi va 
yoshlar

“O‘zbekiston – 2030” strategiyasini 
“Yoshlar va biznesni qo‘llab-quvvat-
lash yili”da amalga oshirishga oid 
davlat dasturi to‘g‘risida”gi Prezident 
farmoni qabul qilindi. Hujjat bilan 
yaqindan tanishib, qator xulosalarni 
qildim. Xususan, unda “O‘zbekiston - 
2030” strategiyasining 5 ta yo‘nalishi 
qamrab olingan bo‘lib, unda yoshlar 
masalasi ustuvorlik kasb etgan. 

Fuqaro va mas’ullar o‘rtasida 
sarson bo‘lgan 101-shartnoma

Turkiya hamkorlik va muvofiqlashtirish agentligi (TIKA) 
prezidenti Serkan Kayalar boshchiligidagi delegatsiya 
24-fevral kuni Samarqandda bo‘ldi.

Dastlab Turkiya Respublikasining Samarqanddagi bosh konsulxo-
nasida uchrashuv o‘tkazildi. Serkan Kayalar Turkiyaning Samarqand-
dagi bosh konsuli Salih Janer bilan suhbatlashdi.  

Delegatsiya Samarqandda joylashgan Markaziy Osiyo tadqiqot-
lar xalqaro institutiga bordi. Institut rahbariyati bilan o‘tkazilgan 
uchrashuvda o‘zaro hamkorlik aloqalarini rivojlantirish masalalari 
muhokama qilindi. Yakunda Turkiya hamkorlik va muvofiqlashtirish 
agentligi prezidenti Serkan Kayalar va Markaziy Osiyo tadqiqotlar 
xalqaro instituti rektori Evren Rutbil o‘zaro anglashuv memorandumi 
imzolashdi.

– O‘zbekistonga tashrif o‘zaro hamkorlikni yangi bosqichga olib 
chiqadi, deb o‘ylayman, – dedi Serkan Kayalar. – Toshkentda o‘tka-
zilgan muloqotlarimiz davomida muhim kelishuvlarga erishdik. Bugun 

Samarqandga sayohatimiz ham g‘oyat samarali kechdi.  Samarqand 
– O‘zbekistonning yuragi. Uning ta’rifiga til ojiz. Men shunday muqad-
das zaminga qadam qo‘yganimdan xursandman. Tashrifimiz davomi-
da Markaziy Osiyo tadqiqotlar xalqaro instituti bilan anglashuv mem-
orandumini imzoladik. Bu o‘zaro aloqalarimizni rivojlantirishga xizmat 
qiladi. Maqsadimiz do‘stligimiz, hamkorligimizni yanada rivojlantirish-
dan iborat.

A.ISROILOV.

1. Quyidagilar:
bozorlar va savdo kompleks-

lari ma’muriyati tomonidan 
undirib olinadigan bir martalik 
yig‘imlar miqdorlari 1-ilovaga;

bozorlar va savdo kompleks-
lari ma’muriyati tomonidan 
bino, inshootlar va inventarlarni 
ijaraga berish va ko‘rsatiladigan 
majburiy xizmatlar uchun undi-
riladigan to‘lovlarning miqdorlari 
2-ilovaga;

bozor va savdo komplekslari 
ma’muriyati tomonidan maxsus 
ajratilgan joylarda og‘ir va katta 
o‘lchamdagi qurilish material-
larini sotish uchun to‘lovlarning 
miqdorlari 3-ilovaga muvofiq 
tasdiqlansin.

2. Viloyat soliq boshqarmasi 
(S.Eshmatov), viloyat bozorlar va 
savdo komplekslari uyushmasi 
(A.Rajabov)ga:

viloyatdagi bozorlar va savdo 
komplekslaridan tushadigan bir 
martalik yig‘imlar, ijara to‘lovi va 
ko‘rsatilgan xizmatlar qiymati-
ning belgilangan tartibda to‘liq 
undirilishini;

ushbu qarorning 1-bandida 
tasdiqlangan bir martalik yig‘im-
lar, ijara to‘lovi va ko‘rsatilgan 
xizmatlar qiymati miqdorlarini 
viloyatdagi barcha bozorlar va 
savdo komplekslari, sotuvchi va 
xaridorlar e’tiboriga yetkazili-
shini, bu haqdagi ma’lumotlarni 
barcha ko‘rinarli joylarga joy-
lashtirilishi hamda amalda tatbiq 
etilishi ustidan nazorat o‘rnatili-
shini;

ko‘rsatiladigan xizmatlar qiy-
mati uchun to‘lovlarning holati 

bo‘yicha monitoring kuzatuvi 
yuritish va natijalari yuzasidan 
viloyat hokimligiga aniq takliflar 
kiritib borilishini;

ko‘rsatiladigan xizmat-
lar uchun to‘lovlarning yangi 
miqdorlarining to‘g‘ri qo‘llanilishi 
hamda to‘liq undirilishi va bozor-
lar daromadlarining belgilangan 
qismini mahalliy budjetga o‘z 
vaqtida o‘tkazilishi ustidan qat’iy 
nazorat o‘rnatilishini ta’minlash 
topshirilsin.

3. Viloyat hokimining 2023-
yil 23-fevraldagi “Viloyatdagi 
bozor va savdo komplekslari-
ning ma’muriyati tomonidan 
undirib olinadigan bir marta-
lik yig‘imlar, ijara to‘lovlari va 
ko‘rsatiladigan xizmatlar qiymati 
miqdorlarini belgilash to‘g‘risi-
da” 61-7-0-Q/23-son qarori o‘z 
kuchini yo‘qotgan deb hisoblan-
sin.

4. Viloyat hokimligi axborot 
xizmati matbuot kotibi (M.Mir-
zayev), viloyat hokimligi huzu-
ridagi “Axborot-kommunikatsiya 
texnologiyalarini rivojlantirish 
markazi” (N.Norbekov) ushbu 
qarorning ommaviy axborot 
vositalarida chop etilishini ham-
da viloyat hokimligining rasmiy 
veb-saytiga joylashtirilishini 
ta’minlasin.

5. Mazkur qaror ijrosini 
nazorat qilish viloyat hokimining 
birinchi o‘rinbosari F.Abilov zim-
masiga yuklatilsin.

6. Ushbu qaror rasmiy e’lon 
qilingan kundan e’tiboran kuch-
ga kiradi. 

Viloyat hokimi                E.TURDIMOV

2024-yil 19-fevral       46-7-0-Q/24

Samarqand viloyati hokimining QARORI

Viloyatdagi bozorlar va savdo 
komplekslari ma’muriyati 

tomonidan undirib olinadigan 
bir martalik yig‘imlar, ijara 
to‘lovlari va ko‘rsatiladigan 

xizmatlar qiymati miqdorlarini 
tasdiqlash to‘g‘risida

O‘zbekiston Respublikasining Soliq kodeksi, O‘zbekiston Res-
publikasi Prezidentining 2010-yil 26-apreldagi “Dehqon bozorlari va 
savdo komplekslari faoliyatini tashkil qilishni yanada takomillashti-
rish chora-tadbirlari to‘g‘risida”gi PQ-1326-son qaroriga muvofiq, 
viloyat bozorlar va savdo komplekslari uyushmasining 2024-yil 
8-yanvardagi (4-son) murojaati, viloyat iqtisodiyot va moliya bosh 
boshqarmasining 2024-yil 11-yanvardagi (02/01-38/52-son) va 
viloyat soliq boshqarmasining 2024-yil 24-yanvardagi (20/5-607-
son) xulosalari hamda viloyat hokimining birinchi o‘rinbosari kotibi-
yati mudiri R.Maxqulovning 2024-yil 23-yanvardagi (45/01-30-son) 
bildirgisiga asoslanib QAROR QILAMAN:

(Qaror ilovalari 3-sahifada) »»

- Shu paytgacha viloyatimizda yuqori 
quvvat bilan ishlaydigan bu kabi trans-
formatorlar yo‘q edi, - deydi “Hududiy 
elektr tarmoqlari” AJ Samarqand hududiy 
filiali bosh muhandisi Eldor Mamasoli-
yev. - Ular o‘rnatilishi bilan Samarqand 
shahri, Toyloq va Samarqand tumanlar-

idagi aholi va ulgurji iste’molchilarning 
elektr ta’minoti yanada yaxshilanadi.

Yaqin orada viloyatga yana 1 ta 63000 
kVA, 5 ta 40000 kVAli yangi yuqori quv-
vatli kuch transformatorlari olib kelinishi 
rejalashtirilgan. 

Dilmurod TO‘XTAYEV.

Yangi kuch 
transformatorlar olib kelindi

“Hududiy elektr tarmoqlari” Samarqand hududiy filiali tomonidan 
viloyatimizga ikkita 63 ming kVA hamda 40 ming kVAli yangi katta kuch 
transformatori olib kelindi. Xitoy Xalq Respublikasida ishlab chiqaril-
gan mazkur yuqori quvvatdagi transformatorlar Samarqand shahridagi 
“Afrosiyob” hamda “G‘arbiy” nimstansiyalarda o‘rnatiladi. 

TIKA rahbari 
Samarqandda 



2 O‘tgan yili 1148 nafar samarqandlik xorijda 
ishga joylashtirilgan

2024-yil 27-fevral, 
seshanba

Pedagog xodimlar kasbiy faoliyati-
ni amalga oshirish davomida pedagog 
xodimlarning huquqlarini buzayotgan 
davlat organlarining g‘ayriqonuniy 
qarorlari, mansabdor shaxslarning 
harakatlari (harakatsizligi) ustidan 
ma’muriy sudlarga shikoyat qilganda 
ham davlat boji to‘lamaydi. Umuman, 
endi fuqarolar mansabdor shaxs-
larning harakatlari, harakatsizliklari, 
qaror lari ustidan ma’muriy sudga 
murojaat qilganda davlat boji undiril-
maydi.

Biroq talablarni qanoatlantirish 
to‘liq yoki qisman rad etilgan taqdir-
da, davlat boji murojaat qilgan shaxs-
lardan talab qanoatlantirilishi rad 
etilgan miqdoriga mutanosib ravishda 
undiriladi. Bunday holatlarda fuqaro-
lardan berilgan arizalar bo‘yicha undi-
riladigan davlat boji bazaviy hisoblash 
miqdorining 70 foizi etib belgilandi 
(ilgari BHMning 1 baravari miqdorida 
edi).

Ayniqsa, keyingi yillarda bolalar-
da tug‘ma va irsiy kasalliklarni barvaqt 
aniqlash davlat dasturi asosida respub-
likamizning shahar va tumanlari darajasi-
da prenatal ultratovush tekshiruvi (UTT) 
skrining xonalari tashkil etilib, zamonaviy 
dopplerli UTT uskunalari bilan ta’minlandi. 
Buning natijasida nuqson bilan tug‘ilishni 
kamaytirish orqali tug‘ma nogironlikning 
oldi olinmoqda.

O‘tgan yili viloyatimizda hisobga olin-
gan 106 ming 823 nafar homiladorning 
100 ming 370 nafari yoki 94 foizi birlam-
chi prenatal UTT skrining tekshiruvlari bi-
lan qamrab olinishiga erishildi. Bu yuqori 
ko‘rsatkich, chunki besh yil oldin bu 77 
foizni tashkil etardi. Birlamchi prenatal 
nafaqat o‘sha ota-ona, balki jamiyat 
uchun ham juda samarali hisoblanadi. 
Yana ham tushunarli bo‘lishi uchun ayrim 
raqamlarni keltiraman. 2023-yil davomi-
da viloyat skrining markazi, shahar va 
tuman prenatal skrining xonalarida 860 
nafar homiladorning homilasida tug‘ma 
rivojlanish nuqsoni hamda xromasom 
anomaliyalar (genetik kasalliklar -Daun 
sindromi, Edvers sindromi) aniqlangan. 
Ularning 800 nafarida tug‘ma rivojlanish 
nuqsonini korreksiya kilishning imkoni 
mavjud bo‘lmaganligi sababli homila-
dorlik to‘xtatilgan, shuncha nogiron bola 
tug‘ilishining oldi olingan. Taqqoslash 
uchun keltiraman – 2022-yilda bu raqam 
435 tani tashkil etgan. To‘g‘ri, farzand 
Allohning ne’mati, lekin u har tomonlama 
sog‘lom tug‘ilsagina ota-onaning baxti 
butun bo‘ladi. 

Shuningdek, o‘tgan yil xromasom yoki 
genetik kasalliklarga yuqori xavf bor yoki 
yo‘qligini aniqlash uchun xavf guruhiga 
kiruvchi 7878 nafar homiladordan qon na-
munalari olingan. Tahlil natijalari bo‘yicha 
yuqori xavf guruhiga kiruvchi 51 nafar 
homilador Respublika ona va bola skrining 
markaziga tasdiqlovchi invaziv tekshiruv 
(amniotsentez amaliyoti) uchun yuboril-
gan. 

Davlatimiz rahbarining 2023-yil 8-sen-
tabrdagi “Onalar va bolalar salomatligini 

muhofaza qilish, aholi reproduktiv salo-
matligini mustahkalash chora-tadbirlari 
to‘g‘risida”gi qaroriga binoan, 2023-yilning 
1-oktabridan Respublika ixtisoslashgan 
akusherlik va ginekologiya ilmiy-amaliy 
tibbiyot markazi, Respublika reproduktiv 
salomatligi markazi, Respublika ona va 
bola skrining markazi negizida Respublika 
ixtisoslashtirilgan ona va bola salomatligi 
ilmiy-amaliy tibbiyot markazi hamda uning 
hududiy filiallari tashkil etildi.

  Qaror bilan onalar salomatligini 
muhofaza qilishning takomillashtirilgan 
tibbiy profilaktika va patronaj tizimi joriy 
qilindi. Bunda birlamchi tibbiy-sanitari-
ya yordami muassasalaridagi “tibbiyot 
brigadalari” o‘zlariga biriktirilgan hudud-
larda homilador ayollarni aniqlaydi, ularni 
hisobga olish va davriy tibbiy ko‘rikdan 
o‘tishini tashkil etadi, tuman (shahar) 
ko‘p tarmoqli markaziy poliklinikalarining 
“Ayollar maslahatxonasi” bo‘limi bilan 
birgalikda homilador ayollar holatini 
doimiy monitoring qilib boradi hamda 
xavf omillari aniqlanganda markazning 
hududiy filiallariga yuboradi. Shuning-
dek, tug‘uruqdan keyingi davrda ona va 
bolaning davriy patronajini olib boradi 
hamda istalmagan homiladorlikning ol-
dini olish choralarini ko‘radi. Reproduk-
tiv yoshdagi aholi va homilador ayollar 
o‘rtasida tibbiy madaniyat, kasalliklar 
profilaktikasi va sog‘lom oilani rejalashti-

rish bo‘yicha targ‘ibot ishlarini amalga 
oshiradi. 

Markazning hududiy filiallari esa xavf 
omillari aniqlangan ayollarni tibbiy tekshi-
ruvdan o‘tkazadi, ularni davolaydi hamda 
zarur hollarda respublika darajasidagi tib-
biyot muassasalariga yo‘naltiradi. Nikoh-
lanuvchilar, homilador va tug‘ish yoshidagi 
ayollar hamda chaqaloqlarni molekulyar 
tibbiy-genetik tekshiruvlardan o‘tkazadi. 
Irsiy kasalliklar aniqlangan bolalarni max-
sus dori vositalari va oziq-ovqat mahsu-
lotlari bilan ta’minlaydi. Sog‘lom oilani 
rejalashtirish hamda istalmagan homila-
dorlikning oldini olish chora-tadbirlarini 
amalga oshiradi.

Bu vazifalarni bajarish uchun xavf 
guruhiga mansub homilador ayollarni 
ultratovush tekshiruvidan o‘tkazish maq-
sadida Samarqand viloyatida yangi tash-
kil etilgan uchta ko‘p tarmoqli markaziy 
poliklinikadagi “prenatal tashxis xona”lari 
hamda markazning viloyat filiali yuqori 
texnologik imkoniyatlarga ega statsionar 
ultratovush skanerlari bilan ta’minlana-
di. Bu o‘z navbatida tug‘ma  rivojlanish 
nuqsonlari bor homilani o‘z vaqtida 
aniqlash va tug‘ma nogironlikning kamayi-
shiga yordam beradi. Shuningdek, homi-
lador ayollarda invaziv muolajalar uchun 
respublikamizning bir qator hududlari 
qatori bizning muassasamiz 5 ta portativ  
ultratovush skanerlari bilan jihozlanadi. 
Shu paytgacha invaziv muolajalar asosan 
Toshkentda amalga oshirilgan va yuqori 
xavf guruhi aniqlangan homiladorlar 
markazga yuborilardi.

Bundan tashqari, bir nafardan akush-
er-ginekolog va tsitogentik vrachimizni 
amniotsentez texnikasini amalga oshirish 
bo‘yicha xorijda malaka oshirishga yubor-
moqchimiz. Bu ham ushbu yo‘nalishdagi 
tekshiruvlarni filialning o‘zida o‘tkazish 
imkoniyatini beradi.

Umuman, bugun ona va bola salo-
matligini muhofaza qilish bo‘yicha yo‘lga 
qo‘yilayotgan yangi tizim oilalarda faqat 
sog‘lom farzandlar dunyoga kelishi va 
ularning barkamol bo‘lib o‘sishlariga xiz-
mat qiladi.

Lola HAMROYEVA,
Respublika ixtisoslashtirilgan ona va 
bola salomatligi ilmiy-amaliy tibbiyot 

markazi Samarqand filiali direktori,
Mirtalim PARDAYEV,

filial direktorining skrining xizmati 
bo‘yicha o‘rinbosari.

– Shu kunlarda fuqarolarni Angliya, Bel-
giya, Xorvatiya, Germaniyaga ishga jo‘natish 
imkoniyatiga egamiz, - deydi Tashqi mehnat 
migratsiyasi agentligi viloyat filiali rahbari 
Laziz Ibragimov. – Albatta, bu davlatlarga 
ketish uchun ma’lum talablar qo‘yilgan. 
Misol uchun, ko‘pchilik mehnat migrantlarini 
qiziqtirayotgan Germaniyani olib qaraylik. 
Olmon davlati o‘zbekistonliklar uchun 50 
mingta bo‘sh ish o‘rnini taklif qilgan. Taklif 
qilinayotgan maosh katta, biroq nomzod-
lar birinchi navbatda tilni bilishi kerak. Bu 
talabga javob berganlar hamshiralik, yuk 
mashinasi haydovchisi, mehmonxona ishi, 
hunarmandchilik, qurilish va boshqa soha 
hamda kasblar bo‘yicha ishga taklif etiladi. 
Jara yonda agentligimiz fuqarolar manfaatlar-
ini himoya qilish, ularga qonuniy va munosib 
mehnat sharoitlari yaratilishi ustidan nazorat 
qilish vazifalarini bajaradi. Ya’ni, siz xorijda 
ham davlatimiz himoyasida bo‘lasiz. Agentlik 
tomonidan ko‘rsatilayotgan xizmatlar bepul-
ligi, ko‘plab ish beruvchilar nomzodlarning 
transport va hujjat tayyorlash xarajatlarini o‘z 
bo‘yniga olayotganini inobatga olsak, fuqaro-
lar deyarli xarajat qilmaydi. Agar ish beruvchi 
bilan tuzilgan shartnomada ketish xarajatlari 
inobatga olinmagan bo‘lsa, fuqaroga bank-
dan mikroqarz olishida ko‘mak beramiz.

Bu imkoniyatlardan foydalanish uchun 
agentlikning hududiy bo‘limlariga murojaat 
qilish kifoya. U yerda siz xorijiy davlatlar ish 
beruvchilari tomonidan taklif etilayotgan ish 
o‘rinlari, nomzodlarga qo‘yilgan talab ham-
da mehnat migratsiyasiga oid qonunchilik 
haqida ma’lumot olishingiz mumkin. Birgina 
o‘tgan yili agentlik filiali tomonidan xorijiy 
ish beruvchilar talabidan kelib chiqib, 5724 
nafar fuqaro kasb-hunar va xorijiy tillarga 
o‘qitildi. 1148 nafar yurtdoshimiz xorijiy dav-
latlarda tashkiliy tartibda ishga joylashtirildi. 
Shuningdek, 278 nafar fuqaroga ketish 
xarajatlarini qoplash maqsadida bankdan 
mikroqarz ajratilishi ta’minlandi.

Biz bir muddat agentlikning viloyat filiali 
ish jarayonini kuzatdik. Kelib-ketuvchilar 
oz emas. Mutaxassislar murojaatchilarga 
ijtimoiy himoya paketi yaxshi bo‘lgan ish 
joylarini tanlashni tavsiya beryapti. Yana bir 
fuqaro ingliz tilini oz-moz bilishini, ish beruv-
chilar bilan suhbatga qadar tayyorlanishi 
kerakligini aytdi. Mutaxassis unga kasbga 
o‘qitish markazlarida tilni bepul o‘rganishi 
mumkinligini tushuntirdi.

– Bungacha bir og‘aynimga ishonib, ish-
lash uchun Rossiyaga ketgan edim, - deydi 
o‘zini tanishtirishni istamagan fuqarolardan 
biri. – Borgach, ancha vaqt ishsiz yurib, qa-
rzga botdim. Keyin shu qarzlarimni to‘lash 

uchun qurilish obyektlarida og‘ir ishlarni ba-
jarishimga to‘g‘ri keldi. Xullas, ikki yil umrim 
zoye ketdi. Bu yerda oilam ham qiynaldi. 
Endi Germaniyaga ketmoqchiman. Faqat bu 
safar barchasini qonuniy qilaman.

Xorijda ishlash istagini bildirgan,  biroq 
chet tilini bilmaydigan va qo‘lida kasbi yo‘q 
fuqarolarning asosiy qismi Samarqand 
shahridagi “Ishga marhamat” monomarka-
ziga keladi. Bu yerda 26 yo‘nalishda o‘quv 
kurslari tashkil etilgan. Asosiysi, har bir kurs 
dasturiga qo‘shimcha sifatida xorijiy tillar 
ham o‘rgatiladi.

– Hozir bizda ingliz, koreys, yapon, 
rus va nemis tillari o‘qitilmoqda, - deydi 
markaz direktori Dilshod Pardayev. – Bu 
qaysi davlatdan ish kvotalari ko‘p bo‘lishi-
ga qarab o‘zgarib boradi. Keyingi vaqtda 
arab davlatlarida ishlash istagini bildirayot-
ganlar ko‘paydi. Shu bois yaqin orada arab 
tili bo‘yicha ham mashg‘ulotlarni yo‘lga 
qo‘ymoqchimiz. Markazimiz tomonidan 
beriladigan sertifikat qator davlatlarda qabul 
qilinadi, boshqa holatlarda ish beruvchilar 
xodimini qo‘shimcha o‘qitishi mumkin. Bun-
da shaxsning kerakli malaka va bilimga ega 
bo‘lib borishi asosiy ahamiyat kasb etadi. 

Ma’lumotga ko‘ra, hozirgi vaqtda xorijlik 
ish beruvchilar o‘rtasida eng talabgir soha 
payvandchilik ekan. Buni inobatga olib, 
markazda mazkur kasbni o‘rganayotganlarga 
ikkita xorijiy til o‘rgatilmoqda. Shuningdek, 
xorijga chiqmoqchi bo‘lganlar uchun migrat-
siyaga ko‘niktirish xonasi bor. Unda tegishli 
davlatlar qonunchiligi, xalqining madaniyati, 
urf-odatlari haqida tushuncha beriladi.

– Bundan oldin ham tanlovdan o‘tib, 
Koreya Respublikasida 5 yilga yaqin ishlab 
kelganman, - deydi kattaqo‘rg‘onlik Jam-
shid Roziqov. – Yana ketmoqchiman. Hozir 
monomarkazda koreys tili bo‘yicha bilimimni 
mustahkamlayapman. Musofirlikda noqo nuniy 
yo‘llar bilan ishga kelgan, koreys tilini bilmay-
digan yurtdoshlarimizni ko‘p ko‘rdim. Ular 
og‘ir mehnat sharoitlarida, kam maosh olib 
ishlamoqda. Har bir kuni tahlika bilan o‘tadi. 
Shunday ekan, davlatimiz tomonidan yaratil-
gan imkoniyatlardan unumli foydala nishimiz 
kerak.

Monomarkazda o‘qib, kasb va tilni 
o‘rgangan fuqarolar shu yerda ham ishli 
bo‘lib, yaxshi daromad qilishmoqda. Bunda 
ularga markazning har bir kursi doirasida 
o‘tiladigan tadbirkorlik asoslari bo‘yicha 
mashg‘ulotlar ko‘mak beryapti. Ma’lumotga 

ko‘ra, o‘tgan yillarda markazni 
bitirganlar ning 85 foizi ish bilan 
ta’minlangan.

Asqar BAROTOV.

Bu boradagi ishlar bilan tanishish uchun 
Jomboy tumani hunarmandlar uyushmasi raisi 
Shokir Qurbonov bilan birgalikda No‘sh ma-
hallasida milliy kashtachilik bilan shug‘ullanib 
kelayotgan Maqsuda Luqmonova xonadon-
ida bo‘ldik. 11 yildirki, milliy kashtachilikni 
puxta o‘zlashtirgan Maqsuda opa an’anaviy 
kashtachilik sirlarini egallagan. U ustoz-shogird 
an’anasi asosida faoliyat yuritib, xonadon-
ida "Bo‘ltakbobo" milliy kashtachilik o‘quv 
markazi tashkil etib, 4 nafar xotin-qizga milliy 
kashtachilikdan saboq berib keladi.

- Igna, ip bilan bajariladigan qo‘l mehnati 
yaratuvchilik degani, chunki u diqqat-e’tibor-
ni talab qiladi, - deydi M.Luqmonova. - Us-
toz-shogird an’anasi asosida 4 nafar shogird 
tayyorladim, hozir buyurtmalar serob. Yaqinda 
uyushma ko‘magida hunarmandchilik yo‘nali-
shida 3 million 900 ming so‘m subsidiya olib, 
kashtachilik uchun zarur xomashyolarni sotib 
oldim. Mevalarning quritilgan po‘choqlari va 
o‘simliklardan tayyorlangan tabiiy ranglardan 
uch xilda iplarni ranglaymiz. Kashtachilikda 
sun’iy bo‘yalgan iplarni ishlatish  to‘g‘ri kel-
maydi, negaki, tabiatdan olingan ranglar jilosi 
kashtada yorqinlik aks ettiradi. 

Qo‘l mehnati jarayonida turli hajmdagi 
milliy quroqlar, to‘y tantanalarga rang-barang 
milliy kashtalar aks etgan kuyov belbog‘i, kelin 
ro‘molchasi, yostiqboshlarni 4 nafar shogird-
larning mehnati  bilan yaratiladi. Yaqinda 
Imom Buxoriy majmuasidan 200 dona milliy 
kashtachilik namunalari aks ettirilgan ayollar 
sumkasiga buyurtma olindi. Milliy sumkada 
muqaddas joylar nomi va kashtachilik mahsuli 
aks ettirilishi kerak. Mahsulotning 100 do-
nasiga 200 metr bo‘z, 45 metr oddiy arqon ip 
va qo‘l mehnatida tayyorlangan kashta qismi 
zarur bo‘ladi. Shunda hunarmand xomashyoga 
jami 3 million 690 ming so‘m sarflaydi. Ayol-
lar sumkasi shogirdlarga 40 donadan tushadi. 

Ular tayyorlagan sumkaning donasiga 20 ming 
so‘mdan mehnat haqi to‘lanadi. 

- Albatta, oy davomida shogirdlar qo‘lda 
tayyorlanadigan milliy qo‘g‘irchoqlar, bolajon-
larga ipakdan to‘qilgan ust-boshlar, ro‘zg‘orga 
zarur bo‘lgan quroqlar, yostiq jildlariga naqshli 
kashtalar to‘qish bilan mashg‘ul bo‘lishadi, - 
deydi Sh.Qurbonov. – Milliy naqshni matoda 
jonlantirish mashaqqatli mehnat sirasiga kiradi. 
Hunardan rizq topishni maqsad qilgan hunar 
egasi xonadonida o‘tirib, oilasiga oyiga o‘rta-
cha 3 million so‘mdan ortiq daromad kiritishi 
mumkin. 

Registon maydoni va Imom Buxoriy ziyorat-
gohi majmualarida mahalliy va chet ellik turist-
lar milliy mahsulotlarni qiziqish bilan xarid qilis-
harkan. Maqsuda opa ikki majmuada ham milliy 
kashtachilik mahsulotlarini sotish uchun savdo 
nuqtalarini tashkil etishni niyat qilgan. Bu esa 
qishloqdagi hunarmand xotin-qizlarni ko‘proq 
ish bilan ta’minlash imkonini beradi. 

Bundan tashqari, No‘sh qishlog‘idagi 
8-maktabda tashkil etilgan milliy kashtachilik 
to‘garagida ko‘plab yoshlar hunar sirlarini puxta 
egallab kelmoqda. 

Nishon MELIYEV. 

Hunarmandchilik: 

Ayollar uchun uydagi 
eng yaxshi biznes(mi?)

Uddaburon ayol doimo hunarmand bo‘lgan. Momolarimiz uyda bekor o‘tirish-
magan. Hunar bilan shug‘ullanib, barakali hayot kechirishgan. Masalan, 
bizning sulolada ko‘pchilik ayollar mehnati, hunari orqali uyda o‘tirib, bola 
parvarishlashni ham, daromad topishni ham birdek uddalashgan. Shu bois en-
dilikda milliy hunarmandchilik har tomonlama qullab-quvvatlanmoqda.

Keyingi paytda “Falonchi 4 ming AQSh dollari sarflab, Germaniyaga 
ishga ketibdi”, “Pistonchi hovlisini sotib, Koreyaga hujjat to‘g‘rilab-
di”, degan gaplarni tez-tez eshityapmiz. Ijtimoiy tarmoqlarda ham 
bu haqda ko‘p o‘qiymiz. Savol tug‘iladi, bu insonlar xarajatlarini qa-
chon chiqarib olishadi? Ular kimga yoki nimaga ishonib, o‘zga yurtga 
ketishmoqda? Umuman, xorijda ishlab, yaxshi daromad topishning 
xavfsiz va kamxarj yo‘llari yo‘qmi? 

Bilib oling!

Qaror va ijro

Pedagog huquqini tiklash uchun
sudga shikoyat qilish imkoniyatlari kengaydi

“Pedagogning maqomi to‘g‘risida”gi Qonun 
bilan “Davlat boji to‘g‘risida”gi Qonunga 
qo‘shimchalar kiritildi. Unga ko‘ra, endi 
pedagog xodimlar kasbiy faoliyatini amalga 
oshirish davomida o‘z sha’ni, qadr-qimmati 
va ishchanlik obro‘sini himoya qilish bilan 
bog‘liq ishlar yuzasidan fuqarolik ishlari 
bo‘yicha sudlarda davlat bojini to‘lashdan 
ozod qilinadi.

Farzand sog‘lom tug‘ilsa
ota-onaning baxti butun bo‘ladi

Farzand sog‘lom tug‘ilishi uchun avvalo, ota-ona salomat bo‘lishi 
zarur. Shuning uchun yangi oila qurilayotganda bo‘lajak kelin va 
kuyovning qarindosh-urug‘i surishtiriladi, yoshlar nikohdan avval 
majburiy tibbiy ko‘rikdan o‘tkaziladi. Lekin salomatlik masalasi shu 
bilan yopilib qolmaydi. Ayol homilador bo‘lgach, bo‘lajak ona va 
bolaning sog‘lig‘iga yana ham ko‘proq e’tibor qaratiladi.

Ishlash uchun xorijga 
ketmoqchimisiz?
Buning qonuniy va asosiysi, kamxarj yo‘li haqida bilasizmi?

Viloyat statistika 
boshqarmasi 

ma'lumotiga ko‘ra, 
joriy yilning 1-fevral 
holatiga viloyatda 

faoliyat koʻrsatayotgan 
chet el investitsiyasi 
ishtirokidagi korxona 
va tashkilotlar soni 
565 ta bo‘lib, keyingi 
besh yilda 9,4 foizga 

oshganini ko‘rush 
mumkin.

T/r Mahsulot turi O‘lchov  
birligi

Olinadigan to‘lovlar

Samarqand va    
Kattaqo‘rg‘on 
shahri, Urgut 
va  Samar-
qand tumani 
bozorlarida

Past Darg‘om, 
Toyloq, 

Bulung‘ur, 
Jomboy, 
Oqdaryo,  
Narpay 
tumani 

bozorlarida

Viloyat-
ning 

qolgan 
tumanlari 
bozorlar-

ida

1. Mahsulotlarni  savdo o‘rinlarida sotish:

1.1.

Mevalar:  
Ho‘l mevalar: olma, anor, nok, shaftoli, anjir, olxo‘ri, 
gilos, ko‘k va qizil sulton, o‘rik, uzum, olcha, qulup-

nay, malina va h.k.

1 o‘rin/
kunga 10000 8000 7000

sitrus va tropik mevalar (apelsin, mandarin, limon, ba-
nan, ananas, kivi va h.k.) hamda chet eldan keltirilgan 

boshqa ho‘l mevalar.

1 o‘rin/
kunga 20000 12000 7000

Quruq mevalar, yong‘oqlar:                                                                                                                    
turshak, bargak, mayiz, yong‘oq,  yer-yong‘oq, bodom, 

pistalar, sho‘rdanak va h.k.

1 o‘rin/
kunga 20000 12000 9000

1.2.

Sabzavotlar:                                                                                                                      
kartoshka, piyoz, karam, sabzi, sarimsoq, lavlagi, 

sholg‘om, bulg‘or qalampiri, baqlajon, patisson  h.k. 
hamda pishirilgan jo‘xori.

1 o‘rin/
kunga 7000 7000 5000

 a) pomidor, bodring (yozgi mavsumda) 1 o‘rin/
kunga 7000 6000 5000

 b) pomidor, bodring (qishgi mavsumda) 1 o‘rin/
kunga 13000 10000 9000

1.3. Poliz mahsulotlari:  
handalak, qovun, tarvuz, qovoq (6 kv.metrgacha)

1 o‘rin/
kunga 15000 9000 8000

1.4. 
Don mahsulotlari: 

guruch, kungaboqar, yormalar (krupa), bug‘doy, suli,  
arpa va h.k.

1 o‘rin/
kunga 10000 9000 7000

1.5. Dukkakli mahsulotlar: 
mosh, loviya, no‘xat va h.k.

1 o‘rin/
kunga 9000 8000 6000

1.6. 
Sut mahsulotlari: 

sut, qatiq, qaymoq, smetana, uy pishlog‘i, suzma va 
h.k.

1 o‘rin/
kunga 8000 7000 5000

1.7. Tuzlamalar:
karam, bodring, pomidor va h.k.  

1 o‘rin/
kunga 9000 8000 6000

1.8. Ziravor va dorivorlar: 
(zira, murch, qalampir va h.k.) hamda asal

1 o‘rin/
kunga 8000 7000 5000

1.9. 
Ko‘katlar  

(shu jumladan, issiqxonada 
yetishtirilganlar)

1 o‘rin/
kunga 8000 6000 4000

1.10. Tuxum 1 o‘rin/
kunga 8000 6000 6000

1.11. Gullar va ko‘chatlar (6 kv.metrgacha) 1 o‘rin/
kunga 8000 8000 6000

1.12. Non mahsulotlari (obi non, patir va h.k.) 1 o‘rin/
kunga 8000 7000 5000

1.13. 
Uyda tayyorlangan konservalangan mahsulotlar, 
pazandalik mahsulotlari va uy sharoitida tayyor-

langan qandolatchilik mahsulotlari

1 o‘rin/
kunga 8000 7000 5000

1.14. Sanoat yo‘li bilan ishlab chiqarilgan oziq-ovqat 
mahsulotlari, salqin ichimliklar 

1 o‘rin/
kunga 16000 13000 10000

1.15. Milliy taomlar 1 o‘rin/
kunga 15000 12000 10000

1.16. Polietilen va qog‘oz paketlar, savatlar va posilka 
qutilari 

1 o‘rin/
kunga 8000 6000 5000

1.17. Supurgi 1 o‘rin/
kunga 7000 6000 6000

1.18. Tirik baliq 1 o‘rin/
kunga 18000 13000 11000

1.19. Xalq ijodkorligi, xalq hunarmandchiligi va kosib-
chilik tovarlari: (6 kv.metrgacha)

1 o‘rin/
kunga 9000 7000 5000

2. Go‘sht mahsulotlari:                                   

2.1. mol, qo‘y, cho‘chqa va boshqa hayvonlar go‘sht-
lari, dumba, jigar 

1 o‘rin/
kunga 34000 29000 24000

2.2. parranda go‘shti, til, kalla-pocha va h.klar alohi-
da sotilganda

1 o‘rin/
kunga 19000 15000 13000

2.3. Tayyor pishgan go‘shtli mahsulotlar: 
(qazi, til, ruletlar, kolbasalar va h.k.)

1 o‘rin/
kunga 23000 20000 18000

3.

Mahsulotlarni avtomashinalarda sotish:

yengil avtomashinalarda 1 
mashina 23000 21000 18000

yuk avtomashinalarda 1 
mashina 32000 29000 23000

tirkama, yarim tirkama yuk avtomashinalari va 
avtopoyezdlarda

1 
mashina 21000 17000 15000

mahsulotlarni yerda sotish (savdo rastalaridan tashqa-
rida, maxsus ajratilgan joylarda)  

(6 kv.metrgacha)

1 o‘rin/
kunga 12000 10000 9000

4. 

Uy hayvonlari uchun yem-ozuqalar (har bir tirka-
ma yoki yuk avtomashinasi uchun): shrot, sheluxa, 
kombikorma, pichan, somon, guruch va makkajo‘xori 

poyasi va h.k.

1 
mashina 12000 9000 8000

5.
Tayyor ustki kiyimlar, ichki kiyimlar, o‘rin-to‘shak 

jihozlari, gazlamalar, turli xildagi mato jildlar, 
poyabzallar va boshqa sanoat mollari

1 joy 
uchun 14000 11000 9000

5.1. Televizor, orgtexnika, mebel jihozlari, gilam 
mahsulotlari va h.k . (6 kv.metr)

1 joy 
uchun 17000 14000 10000

6.
Ilgari foydalanishda bo‘lgan 

buyumlarni sotish: 
uy-ro‘zg‘or jihoz buyumlari va kiyim- kechaklar

1 o‘rin/
kunga 7000 6000 5000

7. Avtotransport vositalarini sotish:

7.1.

Yengil avtomashinalar va mikroavtobuslar, 
shundan:                                                                          

GM-O‘zbekiston (O‘zDEU) va xorijda ishlab chiqaril-
gan yengil avto mashinalar 1 dona 50 000 x x

MDH davlatlarida ishlab chiqarilgan avtomashinalar 1 dona 33 000 x x

yuk avtomashinalari, avtobuslar,  traktorlar va boshqa 
yuk ko‘taruvchi transport vositalari 1 dona 39 000 x x

motosikl, motoreller va mopedlar 1 dona 12 000 x x

velosipedlar 1 dona 8 000 6 000 6 000

7.2.
Ilgari foydalanishda bo‘lgan ehtiyot qismlarni 

sotish: 
-avtomobillar uchun ehtiyot qismlar

1 o‘rin/
kunga 12 000 10 000 9 000

8. Mol bozoriga olib kiriladigan har bir chorva mollari uchun: 

8.1. 
Ot, toy, tuya 1 bosh 30 000 30 000 30 000

bo‘taloq, eshak 1 bosh 12 000 12 000 12 000

8.2. 

Yirik shoxli qoramol :     

yirik shoxli qoramol (shu jumladan, sigir buzog‘i bilan) 1 bosh 33 000 33 000 33 000

buzoq 1 bosh 22 000 22 000 22 000

8.3.

Mayda shoxli qoramol:                                                                         

qo‘y, echki (qo‘y qo‘zisi bilan, echki ulog‘i bilan) 1 bosh 23 000 23 000 23 000

qo‘zi,  uloq 1 bosh 17 000 17 000 17 000

8.4. Cho‘chqalar, cho‘chqa bolalari 1 bosh 16 000 16 000 16 000

9. 
Uy parrandalari:                                                                                    

kurka,tovuq, o‘rdak, g‘oz 1 bosh 6 000 6 000 6 000

tovuq, kurka, o‘rdak, g‘oz jo‘jalari 10 bosh 6 000 6 000 6 000

10. Itlar va mushuklar 1 o‘rin/
kunga 8 000 8 000 8 000

11. Manzarali qushlar va baliqlar 1 o‘rin/
kunga 10 000 10 000 10 000

12. 
Itlar, mushuklar, manzarali qushlar va baliqlar 
uchun ozuqalar hamda tegishli aksessuarlar va 

buyumlar

1 o‘rin/
kunga 5 000 5 000 5 000

13. 
Itlar, mushuklar, manzarali qushlar va baliqlar, 

shuningdek, ularning ozuqalari  tegishli aksessu-
arlar va buyumlar, bir joyda

1 o‘rin/
kunga 7 000 7 000 7 000

1-ILOVA

Viloyatdagi bozorlar va savdo komplekslari ma’muriyati tomonidan undirib olinadigan bir martalik yig‘imlar miqdorlari
(so‘m hisobida)

Izoh: 
1. Qishloq xo‘jaligi mahsulotlari va xalq iste’moli mollari bilan savdo qilinganda, bir joy (savdo o‘rni) o‘lchami 1 - 1,2 pogon metr deb belgilanadi va shu o‘lchamdan ortiq o‘rin uchun qo‘shimcha ravishda har bir savdo o‘rni 

uchun belgilangan to‘lov miqdorida joy haqi undiriladi.
2. Qishloq xo‘jaligi mahsulotlari va xalq iste’moli mollari aralash holda sotilganda, to‘lov sotiladigan mahsulot turlari bo‘yicha belgilangan eng yuqori stavka bo‘yicha undiriladi.
3. Urgut, Qo‘shrabot, Ishtixon, Kattaqo‘rg‘on va Payariq tumanlaridagi dehqon bozorlarda katta tarozida tortishda har bir kilogramm.uchun mayiz-500 so‘m
(faqat Kattaqo‘rg‘on tumanidagi МЧЖ "TASMACHI M.A.T" dehqon bozori uchun 100,0 so‘m), no‘xat - 400 so‘m deb patta puli undirilsin.
4. Har bir ko‘rsatilgan xizmatlar uchun undiriladigan to‘lov tarkibiga qo‘shilgan qiymat solig‘i qo‘shilgan holda hisoblanganligi inobatga olinsin.

Izoh: 
Har bir ko‘rsatilgan xizmatlar uchun undiriladigan to‘lov tarkibiga 

qo‘shilgan qiymati solig‘i qo‘shilgan holda hisoblanganligi inobatga 
olinsin.

Izoh: 
Kattaqo‘rg‘on shahridagi dehqon va savdo komplekslarida umumiy 

foydalanadigan obyektlarni saqlash uchun ko‘rsatiladigan majburiy xizmat-
lar - 18 000 so‘m deb olinsin; 
Tumanlardagi haftada bir(ikki) ish kuni bo‘lgan bozor va savdo kompleks-
larida umumiy foydalanadigan obyektlarni saqlash uchun ko‘rsatiladigan 
majburiy xizmatlar - 11000 so‘m deb olinsin.

O‘zbekiston Respublikasi Prezidentining 2010-yil 26-apreldagi PK-
1326-sonli qaroriga muvofiq, ko‘rsatiladigan majburiy xizmatlar ro‘yxati 
va qiymati Qoraqalpog‘iston Respublikasi Vazirlar Kengashi, viloyatlar va 
Toshkent shahar hokimliklari tomonidan tasdiqlanadi. Ushbu xizmatlar 
bozorlar va savdo komplekslari hududidagi bino va inshootlar mulkdorlariga 
ko‘rsatiladi hamda ular uchun kadastr hujjatlarida ko‘rsatilgan egallagan 
yer maydonlaridan kelib chiqib, bozorlar va savdo komplekslari ma’muriyati 
tomonidan tegishli to‘lovlar undirib olinadi.

**Chelak dehqon bozoridagi yangi bozor avtoturargohiga 2000 so‘m, 
eski bozor hududidagi avtoturargohga 3000 so‘m, Chelak shahridagi 
4-R-48 avtomobil yo‘lini Chelak shahrida tashkil qilingan avtoturargohda 
vaqtincha saqlash 4000 so‘m qilib belgilansin.

Har bir ko‘rsatilgan xizmatlar uchun undiriladigan to‘lov tarkibiga 
qo‘shilgan qiymat solig‘i qo‘shilgan holda hisoblanganligi inobatga olinsin.

Qishloq xo‘jal ik 
sohasining jonkuyari, 
katta va ahil oila bosh-
lig‘i Rabbim Burxonov 
2024-yil 24-fevral kuni 
91 yoshida vafot etdi.

Rabbim Burxo-
nov 1933-yil 5-mayda 
Samarqand tumani 
Gulobod mahallasi-
da tug‘ilgandi. Bolalik 
yillari Ikkinchi jahon 
urushiga to‘g‘ri kel-
gani bois o‘sha davr 
yoshlari qatori front 
ortida mehnat qilgan. Bolaligidan 
suyagi mehnatda qotgan. Qolaversa, 
to‘qqiz farzand voyaga yetgan oilaning 
to‘ng‘ichi sifatida uka va singillariga 
g‘amxo‘rlik qilgan, ota-onasiga ro‘zg‘or 
yumushlariga yaqin ko‘makchi bo‘lgan.

Voyaga yetganidan so‘ng ham 
“Guliston” kolxozida mehnat qilib, 
ro‘zg‘orga yordam bergan. Keyinchalik 
xo‘jalik brigadiri bo‘lib uzoq yillar ishladi. 
Bundan tashqari, Samarqand tumani ga-
zlashtirish idorasida, qurilish boshqarma-
sida ishladi, bir umr xalq xizmatida bo‘ldi.

U qaerda, qaysi vazifada ishlama-
sin, o‘z ishiga vijdonan yondashishi, 
zimmasidagi vazifasini sidqidildan, ha-
lol-pokiza bajarishi bilan hurmat-e’ti-
bor qozondi. Ado lat, rostgo‘ylik uning 
hayoti mazmuni edi. Xalq tashvishi, 
mahalla obodligi va bunyodkorlik 
ishlaridan hech tolmas, bu borada 

boshqalarga ibrat 
bo‘lardi. Hududdagi 
ko‘plab xayrli ishlar 
u kishi boshchiligida 
amalga oshirilardi.

Rabbim Burxo-
nov oilaparvar, bola-
jon inson edi. Zurafo 
Subxo nova bilan ahil 
oila qurib, 9 farzandni 
voyaga yetkazdi. O‘zi 
oliy ma’lumot olma-
gan bo‘lsa-da, barcha 
o‘g‘il-qizlarini o‘qitdi, 
jamiyatga munosib 

insonlar etib kamolga yet kazdi. Ayni 
chog‘da u qirqdan ortiq nevara, yuz 
nafarga yaqin evara va chevaralar ining 
sevimli bobosi edi.

Rabbim bobo o‘zi yashab turgan ma-
hallaning eng yoshi ulug‘ insonlaridan 
biri sifatida barcha mizning e’zozimiz, ar-
dog‘imizda edi. U kishi ning mashaqqatli 
hayot yo‘li, ibratli faoliyati va xalqpar-
varligi biz uchun hamisha namuna bo‘lib 
qoladi. 

Rabbim Burxonovning xotirasi qa-
lbimizda mangu yashaydi. U kishining 
oila a’zolari va yaqinlariga hamdardlik 
bildiramiz.

SAMARQAND SHAHAR
MAROQAND VA

BUNYODKOR 
MAHALLALARI

FAOLLARI.

Rabbim BURXONOV 
ANIQLIK KIRITILADI!

“Zarafshon” gazetasining 2024-yil 22-fevral 22-23-soni 6-sahi-
fasida “JUMA ELEVATORI” AKSIYADORLIK JAMIYATI AKSIYADOR-
LARI DIQQATIGA!” sarlavhasi ostida “JUMA ELEVATORI” aksiyadorlik 
jamiyati aksiyadorlarining navbatdagi umumiy yig‘ilishi 2024-yil 
15-mart kuni o‘tkazilishi haqida e’lon chop etilgandi.

Jamiyat aksiyadorlarining 2023-yil yakuni bo‘yicha o‘tkaziladi-
gan yillik umumiy yig‘ilishi kun tartibidagi masa lalarga “Jamiyat 
kuzatuv kengashi va taftish komissiyasini moddiy rag‘batlantirish 
to‘g‘risida”gi nizomga o‘zgartirish kiritish masalasi qo‘shimcha 
ravishda kiritiladi.

JAMIYAT KUZATUV KENGASHI.
* * *

“Zarafshon” gazetasining 2024-yil 22-fevral 22-23-soni 6-sahifasi-
da “SAMARQANDDONMAHSULOTLARI” AKSIYADORLIK JAMIYATI 
AKSIYADORLARI DIQQATIGA!” sarlavhasi ostida “SAMARQANDDON-
MAHSULOTLARI” aksiyadorlik jamiyati aksiyadorlarining navbatdagi 
umumiy yig‘ilishi 2024-yil 15-mart kuni o‘tkazilishi haqida e’lon chop 
etilgandi.

Jamiyat aksiyadorlarining 2023-yil yakuni bo‘yicha o‘tkaziladi-
gan yillik umumiy yig‘ilishi kun tartibidagi masalalarga “Jamiyat 
kuzatuv kengashi va taftish komissiyasini moddiy rag‘batlantirish 
to‘g‘risida”gi nizomga o‘zgartirish kiritish masalasi qo‘shimcha 
ravishda kiritiladi.

JAMIYAT KUZATUV KENGASHI.
* * *

“Zarafshon” gazetasining 2024-yil 24-fevral 24-soni 3-sahi-
fasida “JOMBOY DON MAHSULOTLARI” AKSIYADORLIK JAMI-
YATI AKSIYADORLARI DIQQATIGA!” sarlavhasi ostida “JOMBOY 
DON MAHSULOTLARI” aksiyadorlik jamiyati aksiyadorlarining 
navbatdagi umumiy yig‘ilishi 2024-yil 14-mart kuni o‘tkazilishi 
haqida e’lon chop etilgandi.

Jamiyat aksiyadorlarining 2023-yil yakuni bo‘yicha o‘tkaziladi-
gan yillik umumiy yig‘ilishi kun tartibidagi masalalarga “Jamiyat 
kuzatuv kengashi va taftish komissiyasini moddiy rag‘batlantirish 
to‘g‘risida”gi nizomga o‘zgartirish kiritish masalasi qo‘shimcha 
ravishda kiritiladi.

JAMIYAT KUZATUV KENGASHI.
* * *

DA’VOLAR BO‘LSA...
Payariq tumanida xususiy amaliyot bilan shug‘ullanuvchi notarius 

Ashurova Dilafruz Ziyodullayevna notarial idorasida marhum Ibatova 
Mukarga (2014-yil 16-oktabrda vafot etgan) tegishli mol-mulk 

uchun meros ishi  ochilgan. Shu munosabat bilan me rosxo‘rlarning 
Ashurova Dilafruz Ziyodullayevna notarial idorasiga murojaat etish-
larini so‘raymiz.

Manzil: Payariq tumani Chelak shaharchasi, Istiqlol 
ko‘chasi, 110-uy.

* * *
Samarqand shahrida xususiy amaliyot bilan shug‘ullanuvchi 

notarius Qo‘shatov Akbar Rustamovich notarial idorasida marhum 
Shermuxamedov Ixtiyor Ochilovichga (2023-yil 24-yanvarda vafot 
etgan) tegishli mol-mulk uchun meros ishi ochilmoqda. Shu 
munosabat bilan merosxo‘rlarning Qo‘shatov Akbar Rustamovich 
notarial idorasiga murojaat etishlarini so‘raymiz.

Manzil: Samarqand shahri Buyuk Ipak yo‘li ko‘chasi, 
67-“J” uy.

* * *
Samarqand shahrida xususiy amaliyot bilan shug‘ullanuvchi 

notarius Jo‘rayev Mubin Ne’matjonovich notarial idorasida marhum 
Danyarova Zaynabga (2007-yil 12-mayda vafot etgan) tegishli 
mol-mulk uchun meros ishi ochilmoqda. Shu munosabat bilan 
merosxo‘rlarning Jo‘rayev Mubin Ne’matjonovich notarial idorasiga 
murojaat etishlarini so‘raymiz.

Manzil: Samarqand shahri A. Soniy ko‘chasi, 1-uy.
* * *

Samarqand shahrida xususiy amaliyot bilan shug‘ullanuvchi 
notarius Isoqulova Nigora Turdiqulovna notarial idorasida marhum 
Mamarasulov Bekmirzaga (2023-yil 23-avgustda vafot etgan) 
tegishli mol-mulk uchun meros ishi ochilmoqda. Shu munosabat 
bilan merosxo‘rlarning Isoqulova Nigora Turdiqulovna notarial 
idorasiga murojaat etishlarini so‘raymiz.

Manzil: Samarqand shahri Abu Rayhon Beruniy ko‘chasi, 
12-uy.

* * *
Samarqand shahrida xususiy amaliyot bilan shug‘ullanuvchi 

notarius Isoqulova Nigora Turdiqulovna notarial idorasida marhum 
Rafiyeva Mastura Abduraximovnaga (2021-yil 2-noyabrda vafot 
etgan) tegishli mol-mulk uchun meros ishi ochilmoqda. Shu 
munosabat bilan merosxo‘rlarning Isoqulova Nigora Turdiqulovna 
notarial idorasiga murojaat etishlarini so‘raymiz.

Manzil: Samarqand shahri Abu Rayhon Beruniy ko‘chasi, 
12-uy.

* * *
Samarqand shahrida xususiy amaliyot bilan shug‘ullanuvchi 

notarius Umarov Akmaljon Shavkatovich notarial idorasida mar-

hum Ashurova Nodira Soliyevnaga (2023-yil 6-avgustda vafot 
etgan) tegishli mol-mulk uchun meros ishi ochilmoqda. Shu mu-
nosabat bilan merosxo‘rlarning Umarov Akmaljon Shavkatovich 
notarial idorasiga murojaat etishlarini so‘raymiz.

Manzil: Samarqand shahri Abdurahmon Jomiy 
ko‘chasi, 17-uy.

* * *
Samarqand shahrida xususiy amaliyot bilan shug‘ullanuv-

chi notarius Ismoilova Shahlo Bahrilloyevna notarial idorasida 
marhum Bagdalova Rumiya Xaydarovnaga (2022-yil 20-iyunda 
vafot etgan) tegishli mol-mulk uchun meros ishi ochilmoqda. Shu 
munosabat bilan merosxo‘rlarning Ismoilova Shahlo Bahrilloyevna 
notarial idorasiga murojaat etishlarini so‘raymiz.

Manzil: Samarqand shahri Abdurahmon Jomiy 
ko‘chasi, 17-uy.

* * *
Samarqand shahrida xususiy amaliyot bilan shug‘ullanuvchi 

notarius Qodirova Mavluda Turan boyevna notarial idorasida 
marhum Negmatov Vose Zaxidovichga (2023-yil 20-iyulda vafot 
etgan) tegishli mol-mulk uchun meros ishi ochilmoqda. Shu mu-
nosabat bilan merosxo‘rlarning Qodirova Mavluda Turanboyevna 
notarial idorasiga murojaat etishlarini so‘raymiz.

Manzil: Samarqand shahri Farhod ko‘chasi, 34-uy.
* * *

Samarqand shahrida xususiy amaliyot bilan shug‘ullanuv-
chi notarius Aliyeva Lola Zoirovna notarial idorasida marhum 
Faz liyeva Mexriga (2016-yil 6-mayda vafot etgan) tegishli mol-
mulk uchun meros ishi ochilmoqda. Shu munosabat bilan me-
rosxo‘rlarning Aliyeva Lola Zoirovna notarial idorasiga murojaat 
etishlarini so‘raymiz.

Manzil: Samarqand shahri Mirzo Ulug‘bek ko‘chasi, 
80-uy.

* * *
BEKOR QILINADI

Fuqaro Xamdamov Toxir Tolibjonovich ga qarashli Samarqand 
shahri G‘ulom Karimov ko‘chasi, 10-uy, 11-xonadonning kadastr 
hujjatlari to‘plami (kadastr raqami 14:16:03:02:09:0103:0001:011, 
2019-yil 30-dekabrda davlat ro‘yxatidan o‘tkazilgan) yo‘qolganligi 
sababli bekor qilinadi.

* * *
Payariq tumanidagi “ZULAYHO SAV DO SERVIS” xususiy 

korxonasining (STIR: 301957263) dumaloq muhri yo‘qolganligi 
sababli bekor qilinadi.

(Davomi. Boshlanishi 1-sahifada).

2-ILOVA
Viloyatdagi bozorlar va savdo komplekslari hududidagi bino, inshootlar va 

inventarlarni ijaraga berish hamda ko‘rsatiladigan xizmatlar uchun 
undiriladigan to‘lovlarning miqdorlari

(so‘m hisobida)

3-ILOVA
Maxsus ajratilgan joylarda og‘ir va katta 

o‘lchamdagi qurilish materiallarini sotishdan 
undiriladigan to‘lovlar miqdori

(so‘m hisobida)

T/r Ko‘rsatiladigan xizmatlar turi O‘lchov 
birligi 

Olinadigan to‘lovlar

Samarqand va    
Kattaqo‘rg‘on shahri, 

Urgut tuman 
bozorlarida

Samarqand, Past Darg‘om, 
Toyloq, Bulung‘ur, Jomboy, 

Oqdaryo, Narpay tuman 
bozorlarida

Viloyatning qol-
gan tumanlari 
bozor larida 

1.

Bozorlar va savdo komplekslari balansidagi bino va  inshootlardan foydalanganlik uchun  ijara to‘lovi:

Oziq-ovqat va nooziq-ovqat mahsulotlari sotish 1 kv.m./ 
oyiga 32 000 27 000 24 000

Umumiy ovqatlanish 1 kv.m./ 
oyiga 32 000 27 000 24 000

Maishiy xizmat ko‘rsatish 1 kv.m./ 
oyiga 21 000 18 000 16 000

Boshqa turlar (ombor, ofis, dorixona, paynet  va h.k.) 1 kv.m./ 
oyiga 25 000 22 000 18 000

2. Inventarlarni ijaraga berish:

2.1. Tosh-tarozilar uchun 1 kunga 5 000 4 000 3 000

2.2. 

Katta yuk tortish tarozilari uchun     

150 kg.gacha 1 kunga 6 000 5 000 5 000

150 kg.dan 1500 kg.gacha 1 kunga 13 000 12 000 11 000

2.3.

Savdo jihozlari uchun (bolta, taxtakach, pichoq, 
o‘rindiq, voronka, patnis, savat va h.k.) (butun to‘plam 

uchun, bunda to‘plam savdo faoliyati turi zaruratidan kelib 
chiqqan holda aniqlanadi)

1 kunga 3 000 3 000 3 000

2.4.
Maxsus ust-bosh kiyimlar uchun (xalat, etak, yenglik) 
(butun to‘plam uchun, bunda to‘plam savdo faoliyati 

turi zaruratidan kelib chiqqan holda aniqlanadi)
1 kunga 3 000 3 000 3 000

2.5. Mahsulotlar uchun brezent berish 1 kunga 4 000 4 000 4 000

2.6. Aravachalar uchun 1 kunga 6 000 5 000 5 000

2.7. Reklama joylashtirishga ajratilgan yer maydonidan 
foydalanganligi uchun (1 kv.m) 1 kunga 6 000 4 000 4 000

3. Ko‘rsatiladigan xizmat turlari:

3.1. 

Qishloq xo‘jalik va boshqa oziq-ovqat mahsulotlarini saqlash:     

sovutkichlarda (har bir yashik, qop va h.k. uchun) 1 kunga 8 000 7 000 6 000

omborxonalarda, saqlash kameralarida (har bir yashik, 
qop va h.k. uchun ) 1 kunga 8 000 7 000 6 000

bozor hududidagi rastalarda va ochiq joylarda (savdo 
o‘rni hisobidan) 1 kunga 7 000 6 000 5 000

3.2. Buyumlarni omborlarda saqlash (bir 50x50x100 
o‘lchamdagi  joy uchun) 1 kunga 7 000 6 000 5 000

3.3. 

Mahsulotlarni tarozida tortish:     

katta yuk tarozida 1 marta 
tortish               5 000 4 000 4 000

yirik va mayda shoxli qoramolni tortish 1 marta 
tortish               6 000 5 000 4 000

3.4.

Avtotarozilardan foydalanish:

yuk ko‘tarish quvvati 5 tonnadan ortiq bo‘lgan 
tirkamali, yarim tirkamali yuk avtomashinalari va 

avtopoyezdlardan:
    

yuk bilan 1 marta 
o‘lchash 7 000 6 000 5 000

yuksiz 1 marta 
o‘lchash 6 000 5 000 4 000

Yuk ko‘tarish quvvati 5 tonnagacha bo‘lgan  tirkamali va yarim tirkamali yuk avtomashinalaridan:

yuk bilan 1 marta 
o‘lchash 6 000 6 000 4 000

yuksiz 1 marta 
o‘lchash 4 000 4 000 4 000

yengil avtomashinalardan:     

yuk bilan 1 marta 
o‘lchash 6 000 4 000 4 000

yuksiz 1 marta 
o‘lchash 5 000 4 000 3 000

tirkamali yengil avtomashinalardan:     

yuk bilan 1 marta 
o‘lchash 6 000 5 000 4 000

yuksiz 1 marta 
o‘lchash 5 000 4 000 4 000

3.5. Mehmonxona xizmatidan foydalanish (1 ta joy uchun) 1 kunga 15 000 10 000 10 000

3.6.

Avtotransport vositalarini vaqtinchalik saqlash uchun:

**yengil avtomashinalar uchun 1 soatga 5 000 4 000 3 000

yuk avtomashinalari uchun 1 soatga 7 000 6 000 6 000

«Samarqand Innovatsion avtomobillarni sotish» bozorida:       
a) bozor bo‘lmagan kunlari hududda avtotransport vosita-

siga xizmat ko‘rsatish  uchun   
1 kunga 7 000 x x

3.7.

Transport vositalarining yuk ortish va tushirish uchun bozorlar va savdo  komplekslari hududiga kirishi 
(qishloq xo‘jalik mahsulotlarini tushirish uchun kirgan avtotransport vositalari bundan mustasno):

yengil avtomashinalar uchun 1 marta 
kirish 5 000 5 000 4 000

yuk avtomashinalari uchun 1 marta 
kirish 7 000 6 000 5 000

3.8. Poyabzal ta’mirlash xizmati   1 o‘rin/
kunga 4 000 4 000 4 000

3.9. Hojatxona xizmatidan foydalanish 1 marta 4 000 3 000 2 000

3.10. Telefondan foydalanish 1 marta 1 000 1 000 1 000

3.11. Radiouzel orqali e’lon berish 3 marta 
takror 

To‘lov 
olinmaydi

To‘lov 
olinmaydi

To‘lov olin-
maydi

3.12. Boshqa ko‘rsatiladigan har xil xizmatlar uchun 1 kunga 5 000 5 000 4 000

3.13.

Umumiy foydalaniladigan obyektlarni saqlash 
bo‘yicha ko‘rsatiladigan majburiy xizmatlar (asfal-
tlangan va bruschatka yotqizilgan yo‘laklar, trotuarlar, 

kirish va chiqish joylari, yer ostki va yer ustki kanalizatsiya 
lotoklari, tashqi yoritish tarmoqlari va inshootlari, ichimlik 

suvining sanitar-texnik bo‘g‘inlari, umumiy hududni 
qo‘riqlash va tozalash, maishiy va meva-sabzavot mah-
sulotlarining chiqindilarini yig‘ish va olib chiqish, tashqi 

muhandislik-kommunikatsiya inshooatlari)*

1 kv.m./ 
oyiga 22 000 18 000 16 000

T/r To‘lov turi O‘lchov 
 birligi 

Olinadigan 
to‘lovlar

1 Maxsus ajratilgan joylarda og‘ir va katta o‘lchamdagi 
qurilish materiallarini sotish:

1.1.   6 kv.metrgacha 1 o‘rin/kunga 16 000

1.2.   6 dan - 15 kv.metrgacha 1 o‘rin/kunga 20 000

1.3.   15 dan - 30 kv.metrgacha 1 o‘rin/kunga 22 000

2 Qurilish materiallarini vaqtincha-
lik saqlash uchun 1 o‘rin/kunga 15 000

3

Kichik o‘lchamdagi qurilish 
materiallari (mayda o‘lchamli), 

santexnika, yoritish uskunalarini 
(lyustra, svetilniklar va h.k.) 

sotish (6 kv.metrgacha)

1 o‘rin/kunga 15 000

4 Mahalliy (terak, qamish, somon va 
h.k.) va eski qurilish materiallari bir kv.metr 1 000



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

D.TO‘XTAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
12 687 nusxada chop etildi. Buyurtma 108. Hajmi 2 bosma taboq, bichimi A-2

4 Farzandlarimiz ko‘p bo‘lishini istaymiz, 
ammo ularning kelajagi uchun kim qayg‘uradi?

2024-yil 27-fevral, 
seshanba

Ammo tanganing ikkinchi to-
moni bo‘lganidek, oramizda ayrim 
“jamiyatdan uzilganlar” ham borki, 
bu islohotlardan to‘g‘ri xulosa 
qilmayapti, dunyoqarashi, fikri 
o‘zgarmayapti. Aksincha, davlat 
yoki mahalliy hokimiyatga suyanib 
qolmoqda. Aholidan tushayotgan 
murojaatlarni o‘rganish davomida 
bunga ko‘p guvoh bo‘lyapmiz. 
Yaqinda ana shunday murojaat-
ni o‘rganish maqsadida chekka 
bir mahallaga bordik. Hududda 
obodonlashtirish, ichimlik suvi, elek-
tr energiyasi, yo‘l va bog‘cha bilan 
bog‘liq muammolar yig‘ilib qolgan 
ekan. 

- Mahallamizdagi ushbu mua-
mmolar bo‘yicha oldin ham tuman 
va viloyat hokimliklari, respublika 
tashkilotlariga bir necha marta muro-
jaat qilganmiz, - deydi mahalla fuqa-
rolaridan biri. - Murojaatlarimizdan 
keyin tuman hokimligi tomonidan 
bor-yo‘g‘i 2 ta yangi transformator, 
100 ta temir-beton ustun o‘rnatilib, 1 
kilometr elektr tarmog‘i tortildi. Qolgan 
muammolar mahalliy budjetdan mab-
lag‘ ajratilsa yoki dasturga kiritilsagina 
hal bo‘lar ekan. Lekin hokimiyat na pul 
ajratadi, na dasturga kiritadi. Bu mua-
mmolarni hal qilib berishmasa, hokimn-
ing ustidan yuqori tashkilotlarga yozamiz.

Hududdagi masalalar yechimi yuzasi-
dan mas’ullar bilan suhbatlashganimizda 
ushbu mahalladan deyarli har oy  murojaat 
tushishini, muammolar bosqichma-bosqich 
hal etilayotgani, qolganlari ham reja va das-
tur asosida bajarilishini, biroq odamlar buni 

tushunmayotganini aytdi.
Rostdan ham mahallada muammolar bor, 

ammo ularning ayrimlariga fuqarolarning o‘zi 
yechim topsa bo‘larkan. Masalan, yon-atrofni 
tozalash, ariqlarni qazish bir kun hashar qilinsa, 
hal bo‘ladigan ish. Afsuski, ba’zi odamlar jon 
kuydirib mehnat qilishga, ko‘chasini tozalab, ariq 
qazishga ham yaramay qolgan. Berilayotgan 
yordamga shukr qilmay, shartakilik bilan mu-
tasaddi rahbarlarga do‘q-po‘pisa, bosim o‘tka-
zib, muammoni hal qilib bo‘lmaydi.  

Keyingi paytda ijtimoiy daftarlar orqali yor-
damga muhtoj oilalar, xotin-qizlar va yoshlar  
ijtimoiy-iqtisodiy qo‘llab-quvvatlanib, ish bilan 
ta’minlanyapti, kasb-hunar o‘rgatilyapti. Shun-
ingdek, “Tashabbusli budjet” “Mening yo‘lim” 
loyihalari, “Obod qishloq”, “Obod mahalla”, 
“Obod ko‘cha”, “Obod xonadon” mezonlari aso-
sida mahalla va qishloqlar infratuzilmasi hamda 
odamlarning turmush sharoiti yaxshilanmoqda.

Albatta, bu bilan hamma mahalla obod 
bo‘lyapti yoki fuqarolarning bekamu ko‘st ya-
shashi ta’minlanib, murojaatlarga ijobiy yechim 
topilyapti deyishdan yiroqmiz. Biroq so‘nggi 
paytda yaratilayotgan imkoniyat va e’tibor nati-
jasida sharoiti og‘ir hududlar obod bo‘lib, aholin-
ing aksariyat  qismi “aravasini o‘zi tortib”, kerak 
bo‘lsa, yon-atrofidagilarga nafi tegyapti.

To‘g‘ri, hammaning ham faravon hayot 
kechirgisi keladi. Shu bois odamlar biror muam-
moga duch keldimi, unga yechim topish uchun 
birinchi navbatda o‘zlari ishonch bildirib rahbar-
lardan umid qiladi. Albatta, mas’ullar bu ishon-
chga munosib bo‘lib, murojaatlarni ijobiy hal 
qilishi kerak. Lekin odamlar ham yaxshi yashash 
uchun harakat qilishi, boqimandalik kayfiyatidan 
voz kechib, mehnatsiz hech narsaga erishib 
bo‘lmasligini tushunishi kerak. 

Fazliddin RO‘ZIBOYEV.

Ammo har yili yozda test sinovlarida va yaxshi 
o‘qiydiganlarni ajratmasdan o‘tkazilgan xalqaro 
reytinglarda ishlarning natijasi yaqqol ko‘rinadi. 
To‘rt-besh o‘quvchining chetdagi va mamlakat 
ichidagi kuchli oliy o‘quv yurtlariga kirishi ta’lim-
dagi real ahvoldan darak bermaydi. Chunki 35 
millionli xalq orasida hamma vaqt iqtidorlilar va 
ularning orqasida turgan kam sonli ota-onalar, 
o‘qituvchilar ham bo‘ladi.

Bu sohada qayerda xatoga yo‘l qo‘yayapmiz, 
vaziyatni yaxshilash uchun nima qilish kerak?  
Katta e’tibor qaratilgan sohaning kamchiliklarini 
o‘rganishga, tahlil qilishga, xulosa chiqarish-
ga, tuzatish uchun tegishli qarorlar qabul qilib, 
ularni amalga oshirishga e’tibor berilyaptimi? 
Menimcha, aynan masalaning shu tomoniga 
yetarli e’tibor yo‘q. Shu sababli bu borada ayrim 
takliflarni bildirishni joiz topdim.

TA’LIMNI O‘RGANISH 
INSTITUTI OCHILSA...
Maktab va oliy ta’limda o‘z fikriga ega 

bo‘lgan, to‘g‘ridan-to‘g‘ri o‘quvchi va talabalar 
bilan ishlayotgan, tabiiy fanlar bo‘yicha ilg‘or 
pedagoglardan tashkil topgan ta’limni o‘rga nish 
instituti ochish lozim. Balki Qori Niyoziy nomidagi 
pedagogika fanlari ilmiy-tadqiqot institutini ham 
shu institutga qo‘shib yuborish mumkin bo‘lar. 
Institutning vazifasi material tayyorlab, SKOPUS-
ga maqola yozish emas, balki ta’limning haqiqiy 
ahvolini doimiy ravishda o‘rganib borishdan, 
uning natijalari asosida kamchiliklarni aniqlash 
va ularni bartaraf etish bo‘yicha tegishli organ-
larga tavsiyalar ishlab chiqishdan iborat bo‘ladi. 

Institutning hamma xodimi Toshkentda ish-
lashi shart emas. O‘rta va oliy ta’lim dargohlari 
respublikamizning hamma viloyatlarida bor. 

Institutning asosiy funksiyasi nazorat qilish 
emas, balki tizimni uzluksiz o‘rganib borish-
dan iborat bo‘lishi kerak. Buning uchun u 
tamoman mustaqil bo‘lishi, Oliy ta’lim, fan 
va innovatsiyalar yoki Maktabgacha va mak-
tab ta’limi vazirliklarining tarkibida bo‘lmasligi 
zarur. Vazirliklar tarkibida ta’lim sifatini nazorat 
qiluvchi inspeksiyalar bor.

Bugungi kunda ayrim katta shaharlarda 
rus maktablarining soni ko‘p, ya’ni rus tilida 
gaplashadigan aholining soniga mos emas. 
Nima uchun aholi o‘z farzandini rus tilidagi 
maktabda o‘qitishni xohlaydi? O‘zbek bo‘la 
turib, farzandini rus maktablarida o‘qitayotgan 
ota-onalarning fikri qanday? O‘zbek tilidagi 
maktablarda matematika, fizika, kimyo fan-
larini o‘qitayotgan  o‘qituvchilarning qancha 
foizini ayollar tashkil qiladi? O‘z fani bo‘yicha 
ularning savodi qanday, darsga normal tayyor-
garlik ko‘rish uchun imkoniyati bormi? O‘zbek 
ayollarining aksariyati 4-5 soat maktabda ish-
lab kelib, uy ro‘zg‘or ishlari bilan band bo‘ladi. 
Undan keyin darsga tayyorgarlik ko‘rish uchun 
necha soat vaqt qoladi va bu vaqt yetarlimi? 

Shu kabi savollarga javob bugun juda dol-
zarb hisoblanadi. 

HAMMA MAKTABDA O‘QISHI 
SHART EMAS
Mamlakatda tug‘ilish juda katta, har 

yili qo‘shimcha topgan pulning katta qismi 
bog‘cha va maktab qurishga, yangi tarbiyachi 
va o‘qituvchiga ish haqi to‘lashga ketadi. Bu 
boy mamlakatlarga ham qiyin. Birinchidan, 
biror mamlakat rahbariyati hammani rozi qilol-
magan, ikkinchidan, ko‘rpaga qarab oyoq 
uzatish kerak. Shuning uchun 9-sinflarni tu-
gatgan o‘quvchilarning taqriban 30 foizini 11 
yillik maktabda qoldirib, qolganlarini texnikum 
va kasb-hunar o‘quv yurtlariga o‘tkazish kerak. 

To‘qqizinchi sinfgacha asosiy fanlardan (ona 
tili, matematika, fizika, kimyo va ingliz tili) 8-9-
sinf dasturi talabiga javob bermagan o‘quvchi 
keyingi ikki yilda uni o‘zlashtirmasligini ham-
mamiz yaxshi bilamiz. Bu 11-sinfni tugatmasa, 
oliy ma’lumot ololmaydi, degani emas. Esini 
yig‘ib, texnikumni va tegishli kasb-hunar bilim 
yurtlarini yaxshi tugatganlari faqat o‘z yo‘na-
lishi bo‘yicha institutlarga kirishi mumkin. 

Kelajakda esa ishni 4-sinfni bitirganlarni 
bilimi va intellektual qobiliyatiga qarab, alohida 
sinflarga ajratish va shunga qarab, murakkab-
lik darajasi har xil bo‘lgan fanlarni o‘rgatishdan 
boshlash lozim. 

Kasb-hunar bilim yurtlaridagi o‘qish mud-
datini 2 yilga yetkazish uchun kasbga aloqasi 
bo‘lmagan har xil fanlarni tiqishtirishning kera-
gi yo‘q. Ba’zi kasblarni o‘rganish uchun 4 - 6 
oy, ba’zilari uchun 1 - 1,5, ba’zilari uchun 2 yil, 
balki ko‘proq vaqt talab qilinar. Bir so‘z bilan 
aytganda, qancha kerak bo‘lsa, shuncha o‘qit-
ish lozim. Kasb-hunar bilim yurtlariga uzoq da 
yashaydigan o‘quvchilarni tashish uchun avto-
bus berish yoki shu marshrut bo‘yicha avtobus 
bo‘lsa, unda yurishini bepul qilish zarur. 

Balki aholi zich yashaydigan 2-3 ta katta 
maktabga ega qishloqlarda ham kasb-hu-
nar bilim yurtlari, tuman markazlari, kattaroq 
shaharlarda texnikumlar ochish kerak bo‘lar. 

Maktablarda yaxshi o‘quvchilarga mos yax-
shi o‘qituvchilarni qoldirib, ularning oyligini 
ko‘paytirish kerak, shunda maktabga erkak 
o‘qituvchilar qaytadi. Keyin har besh yilda 
OTMdagiday o‘qituvchining joyini vakant deb 
tanlov o‘tkazish zarur. Agar tanlovda bir nech-
ta da’vogarni ortda qoldirib, eski o‘qituvchi-
ning o‘zi qolsa, uning oyligini ko‘tarish kerak.

KASB-HUNARI BORNING 
SERTIFIKATI BO‘LISHI KERAK
Kasb-hunar bilim yurtlarini Samarqand 

shahrida Koreya Respublikasi bilan hamkor-
likda tashkil etilgan kasb-hunarga o‘qitish 
markazi singari tashkil qilish kerak. Katta-katta 
zavod, fabrika, shirkatlarning yonida ham shu 
zavod, fabrikadagi kasb-hunarga o‘rgatuvchi 
bilim yurtlari ochilsa, ayni muddao bo‘ladi. 

Bilim yurtlari sonini ko‘paytirmasdan, 
zamonaviy asbob-uskunalar, maishiy texnika, 
sanoat mahsulotlarining namunalari, maketlar, 
stendlar va boshqa vositalar bilan ta’minlash, 
o‘rgatuvchilarining (ustalar, texnik mutaxas-
sislar, injenerlar va hokazo) bilimi va malakasi 
yuqori bo‘lishiga erishish zarur. 

Har bir kasb egasi qaysi tashkilotda ish-
lashidan qat’i nazar, ma’lum kasbni (payvand-
lovchi, tokar, elektrik, g‘isht teruvchi, elektron 
asboblarni tuzatuvchi usta va hokazo) egalla-
ganidan keyin uni imtihon qilib, shu sohada 
ishlashiga ruxsat beruvchi sertifikat berish kerak. 

Mayli, kasb-hunar bilim yurtidan tashqarida, 
masalan, otasidan, akasidan, qarindoshidan, xu-
susiy ustozlardan o‘rgansin. Lekin mustaqil ish-
lashi uchun albatta, sertifikat olsin. Sertifikatlash 
o‘quvchini kasb-hunar bilim yurtiga yetaklaydi. 
Sertifikati bo‘lmaganlarga past haq to‘lanadigan, 
kam malaka talab qiladigan “qora” ishlar qoladi.

Agar biz maktabdan tashqarida qolganlarni 
zamonaviy kasb-hunarga o‘rgatsak, imtihon 
qilib, sertifikat bersak, mamlakatda oldinga 
siljish bo‘ladi. 

Birinchidan, yaxshi kasb-hunar egallagan 
yoshlarning, ya’ni malakali ishchi kuchining 
soni ortadi. 

Ikkinchidan, xususiy va davlat tashkilotlari serti-
fikati bo‘lmagan, payvandlovchi, elektrik, quruvchi, 
sozlovchi va boshqa ustalarni ishga olmaydi. 

O‘zimizda ham sifatli ishga ishonch 
paydo bo‘ladi. Xitoy taraqqiyot uchun 
birinchi qadamlarni shunday mutaxassis-
lar tayyorlab, AQSh va Yevropaning yax-
shi mahsulotlari nusxasini tayyorlashdan 
boshlagan. Endi ularning bilimi, malakasi 
oshib, raqobatbardosh, sifatli mahsulotlar 
tayyorlab, qimmat bozorlarda sotishyapti. 

FARZAND KELAJAGIGA AVVALO, 
OTA-ONA MAS’UL 
Hozir aksariyat ota-onalar bolalari ko‘p 

bo‘lishini istaydi, lekin ularning kelajagi 
haqida kam o‘ylaydi. Bolani tarbiyalash, 
bilim berish bog‘cha va maktabning, katta 
bo‘lgach, ish bilan ta’minlash esa davlatning 
vazifasi deb qaraydi. 

Mamlakatda bilimli mutaxassislarga, yuqori 
malakali ustalarga hamma vaqt ish topiladi, 
lekin qani o‘shalar? Hozir yurtimizdagi ko‘plab 
yirik majmualar qurilishida chetdan kelgan 
mutaxassislar ishlayotganini ko‘ryapmiz. Yoki 
bilimi, qo‘lida hunari bo‘lsa va ozroq til bil-
sa, mamlakatda ish bo‘lmagan taqdirda ham 
chetdan yaxshi ish topish ehtimoli ko‘payadi. 
Masalan, matbuot xabarlariga ko‘ra, Kanada 
5-7 yil ichida mamlakatga 1,5 million malakali 
mutaxassis va ishchilarni ishga va kelajak-
da doimiy yashashga taklif etadi. Xorvatiya 
metall konstruksiyalari bilan ishlash bo‘yicha 
sertifikati va kamida 5 yillik tajribasi bo‘lgan 
o‘zbekistonliklarni ishga taklif qilyapti. 

Endilikda davlat demografik siyosatga 
ham e’tibor berishi kerak. Hindiston, Xitoy 
va boshqa ba’zi davlatlar tug‘ilishni chek-
lashga majbur bo‘lgan. 

Matbuot xabarlariga qaraganda, rahbarlar 
qabulida ko‘proq ishsiz, qo‘lida kasb-hu-
nari yo‘q kishilar, serfarzand oilalar yordam 
so‘rab murojaat qilarkan. Bunday oilalarga 
davlatning ancha puli sarflansa kerak. 

Ota-onasi sog‘lom bo‘la turib, qo‘li-
dan qurt o‘lmagan kambag‘al oilalarga 
beriladigan yordam ularning farzandlarini 
o‘qitish, kasb-hunar o‘rgatishga yo‘nal-
tirilsa, maqsadga muvofiq bo‘ladi.

TALABAGA TALAB BIR XIL
BO‘LISHI KERAK
Oliy ta’lim muassasalariga o‘qish-

ga kirgan talabalarning jinsidan qat’i 
nazar, ularning bilimiga talab bir xil 
bo‘lishi zarur. Hozir talaba qizlar 
orasida erta turmushga chiqish 
avjiga chiqqan. Masalan, SamDU 
kimyo fakultetining 4-kurs talaba 
qizlarining 75-80 foizi turmush qur-
gan. Ko‘pchiligining farzandi ham 
bor. Ularning darsga qatnashi va 
o‘tilgan ma’ruzalarni o‘zlashtirishi, 
mustaqil, amaliy ishlar topshiriqla-
rini bajarishi qiyin kechadi. Chunki 
ularning asosiy vaqti uy-ro‘zg‘or 
yumushlariga sarflanadi. 

Agar turmushga chiqqan ta-
laba qizlar darslarga qatnash-
masa, topshiriqlarni bajarmasa, 
fanlar bo‘yicha bilimi talabga 
javob bermasa, ularni kurs-
da qoldirish, talabalar safidan 
chiqarish kerak. 

Yoki homiladorlikning qonun-
da belgilangan vaqtidan boshlab, 
bolasini oyoqqa turg‘azgunga 
qadar majburiy akademik ta’til-
ga chiqarish zarur. Chunki  ba’zi 
talabalar 1-2 oylik cha qalog‘ini 
qarovchiga tashlab darsga kela-
di. Bu davrda ona sutidan, meh-
ridan ajralib qolgan farzandning 
sog‘ligi qanday bo‘ladi? Yoki 
“mehribonlik” qilib, qoniqarsiz 
bilimiga imtihon baholari qo‘yib 
berilsa (hozir aynan shunday 
bo‘lyapti), ertaga u qanday mu-
taxassis (muallim) bo‘ladi? De-
mak, qanday bo‘lishidan qat'i 
nazar, bilim darajasiga  bo‘lgan 
talabni pasaytirmaslik kerak. 
Bunday holda talabaning yoshi 
yetganda turmush qurish, xohlag-
an vaqtda bola parvarishlash kabi 
haq-huquqlari buzilmaydi.

Albatta, bu fikrlarim kimlargadir 
yoqmas, kimlargadir og‘ir botar. 
Lekin gap mamlakat, xalq taqdiri, 
ertasi haqida borar ekan, bunga 
har birimiz mas’ul ekanimizni unut-
masligimiz lozim. O‘zimiz oldinga, 
yaxshi tomonga qarab o‘zgarmas 
ekanmiz, hech qachon boshlagan 
biror ishimiz muvaffaqiyatli chiqmaydi 
va oxiriga yetmaydi. 

Abdulla QUVVATOV, 
Sharof Rashidov nomidagi 

Samarqand davlat universiteti 
dotsenti.

Ta’lim tizimi rivojlanishi 
uchun o‘zimiz 
o‘zgarishimiz kerak

Keyingi paytda fuqarolar murojaatlariga 
e’tibor va ularning hayotini yaxshilash 
borasidagi ishlar tubdan o‘zgardi. Tan 
olish kerak, rahbarlar odamlarning 
murojaatiga yuzaki qaramasdan, dar-
dini eshityapti, uyma-uy yurib, muam-
molarini o‘rganyapti, ularga yechim 
topyapti. Bu “Xalq davlat idoralariga 
emas, davlat idoralari xalqimizga 
xizmat qilishi kerak” degan tamoyil 
ustuvor ahamiyatga ega bo‘lib bo-
rayotganini ko‘rsatmoqda.

Keyingi yillarda mamlakatda asosiy e’tibor maktab va oliy ta’lim-
ga qaratilgan. Buning uchun davlat tomonidan juda katta mablag‘ 
ajratilmoqda. Soha uchun imtiyoz va imkoniyatlar kengaytirilmoq-
da. Maktabgacha ta’limdan oliy ta’limgacha qamrov oshirildi. Yangi 
muassasalar ochildi va bu boradagi ishlar davom etmoqda. 

Bolalikda ilk marta o‘ynagan 
o‘yinchog‘imiz bir umr yodimizda 
saqlanib qoladi. Katta bo‘lganda 
ham uni ko‘rganda, qalbimizda 
yoqimli bir entikish his etamiz. 

Aslida o‘yinchoqlar bolaga ovunchoq 
bo‘lishi bilan birga, uning aqlini charxlay-
di, qalbida ota-onaga, yaqinlariga mehr 
uyg‘otadi. Qolaversa, kichikligidan mehnat-
ga, bunyodkorlikka ko‘nikma hosil qiladi. 
Hozir bolalar o‘yinchoqlarning turlari ham, 
uning vazifasi ham ko‘paygan. Ammo qa-
dimda ajdodlarimiz jajji farzandlarini nima 
bilan ovutgan, ularni qanday sovg‘alar bi-
lan mamnun etgan? Bu ko‘pchilik uchun 
qiziq, albatta. 

 “Samarqand” davlat muzey-qo‘riqxo-
nasi tarkibidagi O‘zbekiston madaniyati 
tarixi davlat muzeyida “O‘zbekiston dun-
yo madaniyatlari chorrahasida” nomli 
ko‘rgazma tariximizning ko‘pchilik-
ka ma’lum bo‘lmagan ana shunday 

jihatlarini o‘zida namoyon qiladi. Ko‘rgazmada IX-XII 
asrlarga oid bolalar o‘yinchoqlari o‘rin olgan. Unda 
muzey-qo‘riqxona fondiga 1934-yilda kolleksio-
ner M.Stolyarovdan qabul qilib olingan sopoldan 
ishlangan bolalar o‘yinchoqlari bizga o‘yinchoqlar 
tarixidan so‘zlaydi.  

Qadimgi kulol va hunarmandlar o‘zlari yasagan 
uy-ro‘zg‘or anjomlari bilan bir qatorda bayram va 
turli tantanalar vaqtida, ayniqsa, yangilanish va 
yasharish bayrami – Navro‘z tantanalarida bolalar 
uchun hushtaklar, hayvonlarning ramziy ko‘rini-
shini tasvirlovchi, tog‘ kiyiklari, ot, qo‘y, yo‘lbars, 
dev ko‘rinishidagi haykalchalarni tayyorlashgan va 
bayram sayillari vaqtida ushbu o‘yinchoqlar bilan 
farzandlarini quvontirishgan. Sayil va bayramlarda 
bolalarning sho‘x-shodon qiyqiriqlari, hushtaklarning 
ovozi tutib ketgan. Ko‘rgazmada namoyishga qo‘yil-
gan tarixiy o‘yinchoqlarni ko‘rganingizda beixtiyor 
sizni ana shunday hislar chulg‘ab oladi. 

Ushbu ashyolar kolleksioner tomonidan turli 
vaqtlar ichida to‘plangan.  Hozir muzey-qo‘riqxona 
fondida sopoldan ishlangan XIX asr oxiri va XX asr 
boshlariga oid turli xil afsonaviy hayvonlar, uy hay-
vonlari va boshqa ko‘rinishdagi mayda haykalchalar, 
mayda plastika asarlari ham saqlanmoqda.

Oila - muqaddas dargoh. Uning mustahkamli-
gi va osoyishtaligi farzandlarimizning salomatligi, 
xursandchiligi bilan bog‘liq. Ularning xursandchiligi 
biz, ota-onalarning e’tiborimiz va mehrimiz bilan. 
Ajdodlarimiz o‘z farzandlarini qanday quvontirganini 
ko‘rish ko‘pchilikni qiziqtirishi tayin. Buning uchun 
bo‘sh vaqtingizda  farzandlaringiz bilan muzeyga 
kelib, ularga xursandchilik ulashing, buyuk tarix 
bilan yuzma-yuz qiling va bu orqali yosh avlodni 
ajdodlarga munosib voris qilib tarbiyalang.  

To‘lqin BO‘RIYEV, 
“Samarqand” davlat muzey-qo‘riqxonasi 

tarix bo‘limi mudiri.

“Hokimning 
ustidan yozamiz”

Ajdodlarimiz bolalarini 
qanday ovutgan?


